ՆԱԽԱԳԻԾ                 

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

------     2015      N      -Ն
 ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-ԻN 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ

 Հայաuտանի Հանրապետության կառավարությունը  ո ր ո շ ո ւ մ է.
1. Հայաuտանի Հանրապետության կառավարության 2006 թվականի նոյեմբերի 2-ի «Հայաuտանի Հանրապետության մարզերի առողջապահության համակարգերի oպտիմալացման ծրագրերը հաuտատելու մաuին» N 1911-Ն որոշման (այսուհետ` որոշում) մեջ կատարել հետևյալ փոփոխությունները.

1) որոշման N 2 հավելվածի` Հայաստանի Հանրապետության Արմավիրի մարզի առողջապահության համակարգի օպտիմալացման ծրագրի`
ա. «Արմավիրի մարզի առողջապահական համակարգի օպտիմալացման պլանի» «I. Արմավիրի տարածաշրջան» և «III. Բաղրամյանի տարածաշրջան» բաժիններում  «Արմավիրի բժշկական կենտրոն» բառերը փոխարինել «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» բառերով,
բ. «I. Արմավիրի տարածաշրջան» բաժնում ներկայացված Մեծամոր քաղաքի 1-ին կետը շարադրել հետևյալ խմբագրությամբ.

 1. Մեծամորի հիվանդանոց փակ բաժնետիրական ընկերությունը և Մեծամորի պոլիկլինիկա փակ բաժնետիրական ընկերությունը միաձուլման ձևով վերակազմակերպել` ստեղծելով  Մեծամորի բժշկական կենտրոն փակ բաժնետիրական ընկերություն: Պոլիկլինիկայի նեղ մասնագիտական ծառայություններն ինտեգրել Մեծամորի հիվանդանոցին, իսկ ստացիոնար ծառայությունները ենթարկել ներքին օպտիմալացման` միավորելով մեծահասակների և մանկական թերապևտիկ բաժանմունքները մեկ թերապևտիկ ծառայության մեջ՝ 20 մահճակալով և կրճատելով մահճակալների թիվը` ըստ ստորև ներկայացված կառուցվածքի`
	Մեծամորի բժշկական կենտրոն
	Մահճակալների
ներկա թիվը
	Մահճակալների
ներկա զբաղվածությունը
	Մահճակալների
առաջարկվող թիվը

	Թերապևտիկ` ներառյալ
մանկական
	20 (10 մեծերի և
10 մանկական)
	81%
	20 (10 մեծերի և
10 մանկական)

	Վիրաբուժական
	15
	44%
	15

	Մանկաբարձագինեկոլոգիական

	15
	26%
	0

	Էնդոկրինոլոգիական
	-
	-
	31

	Ինֆեկցիոն
	10
	78%
	10

	Ընդամենը
	60
	59%
	76


գ. «II. Վաղարշապատի տարածաշրջան» բաժնի  6-րդ կետը շարադրել հետևյալ խմբագրությամբ. 
«6. «Վաղարշապատի պոլիկլինիկա» պետական փակ բաժնետիրական ընկերության կազմում ստեղծել տուբերկուլոզի դեմ պայքարի կաբինետ՝ վերապահելով նրան դիսպանսեր հսկողության գործառույթ: Կազմակերպել խորխի բակտերիոսկոպիկ հետազոտության գործառույթ` «Վաղարշապատի պոլիկլինիկա» պետական փակ բաժնետիրական ընկերության լաբորատորիայի կազմում: «Վաղարշապատի պոլիկլինիկա» պետական փակ բաժնետիրական ընկերության կազմում գործող տուբերկուլոզի դեմ պայքարի կաբինետը և խորխի բակտերիոսկոպիկ հետազոտության ծառայությունը տեղակայել «Վաղարշապատի հիվանդանոց» պետական փակ բաժնետիրական ընկերության տարածքում` ծառայության համար անհրաժեշտ տարածքները տրամադրելով անհատույց օգտագործման հիմունքներով:»,
դ. «III. Բաղրամյանի տարածաշրջան» բաժնի 2-րդ կետի 2-րդ նախադասությունը հանել,
ե. «III. Բաղրամյանի տարածաշրջան» բաժնի 3-րդ կետի 3-րդ պարբերությունը շարադրել հետևյալ խմբագրությամբ.
«Ընդհանուր մահճակալային ֆոնդը կկազմի՝ 362 (131՝ «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերություն (ներառյալ 6-ը` Բաղրամյանի մոր և մանկան առողջության կենտրոնում), 76՝ «Մեծամորի բժշկական կենտրոն» փակ բաժնետիրական ընկերություն, 100` «Վաղարշապատի հիվանդանոց» պետական փակ բաժնետիրական ընկերություն, 50` «Վաղարշապատի ծննդատուն» պետական փակ բաժնետիրական ընկերություն, 5` «Երվանդաշատի առողջության կենտրոն» փակ բաժնետիրական ընկերություն), կազատվի 6 մասնաշենք («Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերության  մանկական բաժանմունքի, «Մեծամորի բժշկական կենտրոն» փակ բաժնետիրական ընկերության պոլիկլինիկական, ինֆեկցիոն և վարչական, «Վաղարշապատի հիվանդանոց» պետական փակ բաժնետիրական ընկերության ինֆեկցիոն մասնաշենքերը, ինչպես նաև «Վաղարշապատի հակատուբերկուլոզային դիսպանսեր» փակ բաժնետիրական ընկերության շենքը)` շուրջ 3289 քառակուսի մետր տարածքով:»,
2) որոշման N 6 հավելվածի Հայաստանի Հանրապետության Տավուշի մարզի առողջապահության համակարգի օպտիմալացման ծրագրի 

ա. «I. Դիլիջանի տարածաշրջան» բաժնի 5-րդ կետը ճանաչել ուժը կորցրած,
բ. «IV. Բերդի տարածաշրջան» բաժնի 7-րդ կետը ճանաչել ուժը կորցրած,

գ. «IV. Բերդի տարածաշրջան» բաժնի 9-րդ կետի 3-րդ պարբերությունը շարադրել հետևյալ խմբագրությամբ.

«Ընդհանուր մահճակալային ֆոնդը կկազմի 234 (40` Դիլիջան, 80` Իջեւան, 55` Նոյեմբերյան, 30` Բերդ, 5` Աչաջուր, 20` Արծվաբերդ, 4` Այգեձոր), կազատվի 2 մասնաշենք («Իջևանի մոր և մանկան առողջության պահպանման կենտրոն» փակ բաժնետիրական ընկերության և «Նոյեմբերյանի պոլիկլինիկա» փակ բաժնետիրական ընկերության շենքերը):»,
3) որոշման N 8 հավելվածի Հայաստանի Հանրապետության Սյունիքի մարզի առողջապահության համակարգի օպտիմալացման ծրագրի` 
ա. «I. Կապանի տարածաշրջան» բաժնի 5-րդ կետը ճանաչել ուժը կորցրած,
բ. «IV. Մեղրու տարածաշրջան» բաժնի 9-րդ կետի 3-րդ պարբերությունը շարադրել հետևյալ խմբագրությամբ.
«Ծրագրի արդյունքում ընդհանուր մահճակալային ֆոնդը կկազմի 410 մահճակալ, և կազատվի շուրջ 10907.5 քառակուսի մետր մակերեսով տարածք:»,
4) որոշման N 9 հավելվածի Հայաստանի Հանրապետության Շիրակի մարզի առողջապահության համակարգի օպտիմալացման ծրագրի «II. Ախուրյանի տարածաշրջան» բաժնի 2-րդ կետը ճանաչել ուժը կորցրած,
5) որոշմամբ հաստատված N 10 հավելվածի Հայաստանի Հանրապետության Վայոց ձորի մարզի առողջապահության համակարգի օպտիմալացման ծրագրի` 
ա. «II. Վայքի տարածաշրջան» բաժնի 2-րդ կետը ճանաչել ուժը կորցրած,
բ. «II. Վայքի տարածաշրջան» բաժնի 8-րդ կետի 3-րդ պարբերությունը շարադրել հետևյալ  խմբագրությամբ. 

«Մահճակալային ֆոնդը կկրճատվի 105-ով և կկազմի 85 մահճակալ: Կազատվի շուրջ 12911.17 քառակուսի մետր մակերեսով տարածք (ներառյալ Ջերմուկի հիվանդանոցի նախկին՝ քաղաքապետարանի տնօրինությանը հանձնված շենքը):»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի

1. Իրավական ակտի ընդունման անհրաժեշտությունը (նպատակը)

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ մարզերում գործող բժշկական հաստատությունների գործունեության համար հնարավորինս նպաստավոր պայմանների ստեղծման, ինչպես նաև որոշ ՀՀ մարզերում որոշմամբ նախատեսված ազատման ենթակա տարածքների վերաբերյալ դրույթների վերանայման անհրաժեշտությամբ: 

2. Ընթացիկ իրավիճակը և խնդիրները
ՀՀ կառավարության 2006 թվականի նոյեմբերի 2-ի N 1911-Ն որոշմամբ նախատեսված առողջապահական համակարգի օպտիմալացման արդյունքում ՀՀ որոշ մարզերում ազատման ենթակա տարածքները մինչ օրս չեն ազատվել, իսկ որոշների ազատման նպատակահարմարությունը վերացել է` կապված այլ իրավական ակտերի համաձայն այդ տարածքները այլ նպատակներով օգտագործելու հետ: Մասնավորապես. ՀՀ Արմավիրի մարզում Արմավիրի բժշկական կենտրոնի անվանափոխության հետևանքով անհրաժեշտություն է առաջացել որոշման մեջ կատարել ճշգրտում: ՀՀ կառավարության 2013 թվականի օգոստոսի 15-ի թիվ 1028-Ն որոշմամբ ՀՀ Արմավիրի մարզի Մեծանորի բժշկական կենտրոնի մանկաբարձական և գինեկոլոգիական բաժանմունքի տարածքում ծավալել է ստացիոնար մարզային էնդոկրինոլոգիական ծառայություն: Արդյունքում, բժշկական կենտրոնի մանկաբարձագինեկոլոգիական ծառայության 15 մահճակալները կրճատվել են, փոխարենը` ծավալվել է 31 էնդոկրինոլոգիական մահճակալ: Ուստի, անհրաժեշտ է լրամշակել ՀՀ կառավարության 2006 թվականի նոյեմբերի 2-ի թիվ 1911-Ն որոշման համապատասխան բաժնի աղյուսակը` համապատասխանեցնելով այն ՀՀ կառավարության 2013 թվականի օգոստոսի 15-ի թիվ 1028-Ն որոշմամբ իրականացված փոփոխություններին:

Համաձայն տեղում կատարված ուսումնասիրությունների` Վաղարշապատի պոլիկլինիկա կազմում գործող տուբերկուլոզի դեմ պայքարի կաբինետը և խորխի բակտերիոսկոպիկ հետազոտության ծառայությունը անհատույց հիմունքներով փաստացիորեն տեղակայված են Վաղարշապատի հիվանդանոցի տարածքում: Հաշվի առնելով նշվածը, ինչպես նաև ծառայությունների գործունեության արդյունավետության շարունակական ապահովման տեսանկյունից, դրանք պոլիկլինիկայի տարածք տեղափոխելը նպատակահարմար չէ, ուստի առաջարկվում է համապատասխան փոփոխություն կատարել ՀՀ կառավարության 2006 թվականի նոյեմբերի 2-ի թիվ 1911-Ն որոշման մեջ:
Ինչ վերաբերվում է նախկին Բաղրամյանի մոր ու մանկան առողջության պահպանման կենտրոնի շտապ օգնության և ամբուլատոր պոլիկլինիկական մասնաշենքին, ապա վերջինս, համաձայն ՀՀ կառավարության 24.06.2010 թվականի N793-Ա որոշման` նվիրաբերվել է ՀՀ Արմավիրի մարզի Մյասնիկյան համայնքին՝ գյուղապետարանի մասնաշենք օգտագործելու նպատակով: Ելնելով վերը նշվածից, առաջարկվում է ՀՀ կառավարության 2006 թվականի նոյեմբերի 2-ի թիվ 1911-Ն որոշման համապատասխան դրույթը ճանաչել ուժը կորցրած:


ՀՀ Տավուշի մարզում առաջարկվում է «Բերդի բժշկական կենտրոն» ՓԲԸ հիվանդանոցային մասնաշենքը ամբողջությամբ` 3600քմ մակերեսով տարածք, որոշվել է թողնել ընկերությանը` բժշկական կենտրոնին բժշկական հոսպիտալը միացնելուց հետո նշված տարածքում վերջինիս ծառայությունները ծավալելու նպատակով:  
Ելնելով այն հանգամանքից, որ «Դիլիջանի բժշկական կենտրոն» 100 տոկոս պետական մասնակցությամբ ՓԲԸ այլևս գոյություն չունի (ՀՀ կառավարության 23.01.2013թ թիվ 116-Ա որոշում), և, որ քննարկվող տարածքը ներկայում սեփականության իրավունքով պատկանում և շահագործվում է մասնավոր ընկերության կողմից, առաջարկվում է ՀՀ կառավարության 2006 թվականի նոյեմբերի 2-ի թիվ 1911-Ն որոշման համապատասխան դրույթը ճանաչել ուժը կորցրած:

ՀՀ Սյունիքի մարզում առաջարկվում է փոփոխություն կատարել ՀՀ կառավարության 2006 թվականի նոյեմբերի 2-ի թիվ 1911-Ն որոշման մեջ` ուժը կորցրած ճանաչելով Կապանի բժշկական կենտրոնի ծննդաբերական մասնաշենքը ՀՀ ԿԱ պետական գույքի կառավարման վարչությանը հանձնելու վերաբերյալ մասը: Հաշվի առնելով, այն հանգամանքը, որ մարզում քիչ են բժիշկ-մասնագետները, մասնագետներին ներգրավելու նպատակով նախատեսվում է Կապանի բժշկական կենտրոնի ծննդաբերական մասնաշենքի մի հատվածը ծառայեցնել այլ տարածաշրջաններից ժամանած մասնագետների բնակարանային խնդիրները լուծելու համար: Միևնույն ժամանակ, տարածքը նախատեսվում է օգտագործել ապագայում ստեղծվելիք վերականգնողական կենտրոնի համար, ինչպես նաև ներկայում բժշկական կենտրոնի կողմից չմատուցվող որոշակի ծառայությունների տեղակայման համար (օրինակ` կենտրոնը պլանավորում է մատուցել նաև համակարգչային տոմոգրաֆիայի ծառայություն, որի համար անհրաժեշտ է առանձին տարածք): Ծննդատան մասնաշենքի պահպանումն հնարավորություն կընձեռնի ՀՀ Սյունիքի մարզի Կապան քաղաքում ապահովել բժշկական ծառայությունների մատուցման որակն ու ամբողջականությունը, ինչպես նաև կսեղծի հեռանկարներ մարզում առողջապահական համակարգի զարգացման և պահանջվող մասնագետներով համալրման համար: 
ՀՀ Շիրակի մարզում առաջարկվում է փոփոխություն կատարել ՀՀ կառավարության 2006 թվականի նոյեմբերի 2-ի թիվ 1911-Ն որոշման մեջ` ուժը կորցրած ճանաչելով Ախուրյանի բժշկական կենտրոնի պոլիկլինիկական մասնաշենքը ՀՀ ԿԱ պետական գույքի կառավարման վարչությանը հանձնելու վերաբերյալ մասը: Նշվածը պայմանավորված է նրանով, որ ներկայում բժշկական կենտրոնի ողջ ծառայությունները` թե հիվանդանոցային, թե պոլիկլինիկական և թե տուբերկուլոզային կաբինետը տեղակայված են պոլիկլինիկական մասնաշենքում և դրան հարակից տնակային կառույցներում: Բժշկական կենտրոնի հիվանդանոցային մասնաշենքը գտնվում է ծայրահեղ անմխիթար վիճակում, չի շահագործվում, իսկ վերակառուցման աշխատանքներ մոտ ապագայում չեն նախատեսվում: Հետևաբար, բժշկական ծառայությունների տեղակայումը հիվանդանոցային մասնաշենքում անհնար է, իսկ պոլիկլինիկական մասնաշենքը հանձնելու պարագայում բժշկական կենտրոնը չի ունենա բժշկական ծառայություններ մատուցելու համար անհրաժեշտ տարածք:

ՀՀ Վայոց ձորի մարզում առաջարկվում է փոփոխություն կատարել ՀՀ կառավարության 2006 թվականի նոյեմբերի 2-ի թիվ 1911-Ն որոշման մեջ` ուժը կորցրած ճանաչելով Վայքի բուժական միավորման ծննդատան մասնաշենքը ՀՀ ԿԱ պետական գույքի կառավարման վարչությանը հանձնելու վերաբերյալ մասը: Նշվածը պայմանավորված է նրանով, որ ներկայում ծննդաբերական բլոկն ու կանանց կոնսուլտացիան տեղակայված են և գործում են ծննդատան մասնաշենքում, որը համեմատաբար նոր կառույց է` շահագործման է հանձնվել 1987թ., այնինչ ընկերության մյուս մասնաշենքերը կառուցվել են 1962-1970-ականներին: Ընկերության բոլոր մասնաշենքերը զբաղեցրած են համապատասխան բժշկական ծառայություններով, և ծննդատան մասնաշենքում տեղակայված ծննդաբերական բլոկն ու կանանց կոնսուլտացիան տեղափոխելու համար չկան համապատասախան տարածքներ: Բացի դրանից, ծննդաբերական մասնաշենքը վերջերս վերանորոգվել է (1994-1995թթ.) և առավել բարվոք վիճակում է, քան ընկերության մնացած մասնաշենքերը: Ուստի, տվյալ տարածաշրջանի բժշկական ծառայությունների մատուցումն առավել մատչելի և որակյալ կազմակերպելու տեսանկյունից նպատակահարմար է պահպանել Վայքի բուժական միավորման ծննդաբերական մասնաշենքը:

3.  Կարգավորման նպատակը և բնույթը
Իրավական ակտի նախագծի նպատակն է  ՀՀ մարզերի ազգաբնակչության համար բարձրացնել հիվանդանոցային ծառայությունների ֆիզիկական մատչելիությունը, ապահովել բժշկական ծառայությունների արդյունավետությունը,  ապահովել բժշկական հաստատության երկարաժամկետ ծախս-արդյունավետություն: 

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից:
5. Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը մարզերում գործող բժշկական հաստատությունների գործունեության համար կստեղծի հնարավորինս նպաստավոր պայմաններ, ինչպես նաև կնպաստի ՀՀ կառավարության նշված որոշման համապատասխանեցմանը այլ իրավական ակտերով նախատեսված և արդեն իսկ իրագործված դրույթներին:
ՏԵՂԵԿԱՆՔ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխությունՆԵՐ կատարելու մասին» Հայաստանի Հանրապետության կառավարության որոշման նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխությունՆԵՐ կատարելու մասին» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

ՀՀ շահագրգիռ մարմինների առարկությունների և  առաջարկությունների վերաբերյալ

	Առարկութան,
առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Սյունիքի մարզպետարան 03/08/2110-15 (17.04.2015թ.)
	          Առաջարկվում է Հայաuտանի Հանրապետության կառավարության 2006 թվականի նոյեմբերի 2-ի «Հայաuտանի Հանրապետության մարզերի առողջապահության համակարգերի oպտիմալացման ծրագրերը հաuտատելու մաuին» N 1911-Ն որոշման մեջ կատարել հետևյալ փոփոխությունները. 

3) որոշմամբ հաստատված N 8 հավելվածի Հայաստանի Հանրապետության Սյունիքի մարզի առողջապահության համակարգի օպտիմալացման ծրագրի` 
ա. «I. Կապանի տարածաշրջան» բաժնի 5-րդ և 9-րդ  կետերը ճանաչել ուժը կորցրած,

բ. «IV. Մեղրու տարածաշրջան» բաժնի 8.1-րդ կետի վերջին 5-րդ պարբերությունը ճանաչել ուժը կորցրած, իսկ 9-րդ կետի 3-րդ պարբերությունը շարադրել նոր խմբագրությամբ հետևյալ բովանդակությամբ.

«Ծրագրի արդյունքում ընդհանուր մահճակալային ֆոնդը կկազմի 410 մահճակալ»:

	Առաջարկությունն ընդունվել է մասամբ:
	Մարզային առողջապահական համակարգի օպտիմալացումն ու դրա արդյունքում տարածքների ազատման հանգամանքը Համաշխարհային բանկի կողմից ֆինանսավորվող «Առողջապահական համակարգի արդիականացում» վարկային ծրագրի արդյունավետության գնահատման կարևորագույն ցուցանիշներից մեկն է: Նշվածը պայմանավորված է նրանով, որ մարզային բժշկական կազմակերպությունների տարածքների ազատման հանգամանքը նպաստում է տվյալ բժշկական կազմակերպության օպտիմալացմանը, ծառայությունների մատուցման մատչելությանն ու ֆինանսական ծախսարդյունավետությանը, մասնավորապես` այն պարագայում, երբ տվյալ բժշկական կազմակերպության համար կառուցվել և/կամ վերանորոգվել են շենքեր:

Արդյունքում, որոշմամբ նախատեսված տարածքները չազատելը բացասական ազդեցություն կունենա «Առողջապահական համակարգի արդիականացում» վարկային ծրագրի գնահատականի և կատարողականի վրա:

ՀՀ առողջապահության նախարարությունը չի առարկում Քաջարանի և  Մեղրու բժշկական կենտրոնների և Ագարակի հիվանդանոցի ազատման ենթակա տարածքները որպես տարածաշրջանի  սոցիալական խնդիրների լուծմանն ուղղված նպատակներով օգտագործելուն:   Նշվածը, մեր կարծիքով, առավել նպատակահարմար է իրականացնել ազատման ենթակա տարածքները ՀՀ պետական գույքի կառավարման վարչությանը հանձնելու և ՀՀ կառավարության համապատասխան որոշման հիման վրա դրանք նշված կազմակերպություններին անհատույց օգտագործման կամ որոշմամբ նախատեսված այլ իրավունքով տրամադրելու միջոցով:

	ՀՀ Վայոց ձորի մարզպետարան  01/07.2/2359-15 (16.04.2015թ.)
	   Նախագծի վերաբերյալ դիտողություններ և  առաջարկություններ չկան:

	
	

	ՀՀ Տավուշի մարզպետարան   01/14.4/1867-15 (16.04.2015թ.)
	Վերոնշյալ նախագծի վերաբերյալ դիտողություններ և առարկություններ չկան:

	
	

	ՀՀ Շիրակի մարզպետարան   
01/2010-15 (16.04.2015թ.)
	Նախագծի վերաբերյալ դիտողություններ և առարկություններ չկան:

	
	

	ՀՀ Արմավիրի մարզպետարան   
01/10/1470-15 (29.04.2015թ.)
	1. Առաջարկվում է ՀՀ Արմավիրի մարզի առողջապահության համակարգի օպտիմալացման ծրագրում բժշկական ընկերությունների անվանումները ճշգրտել, մասնավորապես՝
«Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ,
«Վաղարշապատի հիվանդանոց» ՊՓԲԸ,
«Վաղարշապատի ծննդատուն» ՊՓԲԸ,
«Վաղարշապատի պոլիկլինիկա» ՊՓԲԸ:
2. Առաջարկվում է նաև որոշման նախագծի 1-ին կետի 1-ին ենթակետի «գ» պարբերությունը շարադրել հեետևյալ խմբագրությամբ՝

«III. Բաղրամյանի տարածաշրջան» բաժնի 3-րդ կետի 2-րդ պարբերությունը շարադրել նոր խմբագրությամբ` հետևյալ բովանդակությամբ.

«Ընդհանուր մահճակալային ֆոնդը կկազմի՝ 389 (136՝ «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերություն, 76՝ «Մեծամորի բժշկական կենտրոն» փակ բաժնետիրական ընկերություն, 117` «Վաղարշապատի հիվանդանոց» պետական փակ բաժնետիրական ընկերություն, 60` «Վաղարշապատի ծննդատուն» պետական փակ բաժնետիրական ընկերություն,), կազատվի 3 մասնաշենք («Մեծամորի բժշկական կենտրոն» փակ բաժնետիրական ընկերության պոլիկլինիկական (915.4 քառ. մետր), ինֆեկցիոն (424.1 քառ. մետր) և վարչական (595.3 քառ. մետր))` շուրջ 1934.5 քառ. մետր տարածքով:»:
	1. Առաջարկությունն ընդունվել է:

2. Առաջարկությունն ընդունվել է մասամբ:


	1. Որոշման նախագծում կատարվել են համապատասխան փոփոխություններ:

2. ՀՀ Արմավիրի մարզի բժշկական կազմակերպությունների առաջարված մահճակալների քանակը համահունչ չէ ՀՀ կառավարության 02.11.2006թ. թիվ 1911-Ն որոշմամբ նախատեսված դրույթների հետ, բացառությամբ «Մեծամորի բժշկական կենտրոն» փակ բաժնետիրական ընկերություն մահճակալների քանակի` 76, ինչի արդյունքում էլ Որոշման նախագծում կատարվել են համապատասխան փոփոխություններ:   Ինչ վերաբերվում է տվյալ մարզում ազատվող տարածքներին, ապա առաջարկության մեջ չեն ներառվել ՀՀ կառավարության 02.11.2006թ. թիվ 1911-Ն որոշմամբ նախատեսված` արդեն ազատված տարածքները:

	ՀՀ տարածքային կառավարման նախարարություն

 (21.04.2015թ. 1/17.6/5095-15)
	Նախագծի վերաբերյալ դիտողություններ և առարկություններ չկան:

	
	

	ՀՀ ֆինանսների նախարարություն 

 (21.04.2015թ. 02/83-1/9968-15)
	Նախագծի վերաբերյալ դիտողություններ և առարկություններ չկան:

	
	

	ՀՀ ԿԱ պետական գույքի կառավարման վարչություն

01/22.11/1920-15

(18.05.2015թ.)
	1. Նախագծի «3)» ենթակետի «ա» կետը, «4)» ենթակետի «II. Ախուրյանի տարածաշրջան» բաժնի 2-րդ կետը և «5)» ենթակետի «ա» կետը ուժը կորցրած ճանաչելու մասին դրույթների վերաբերյալ ՀՀ կառավարությանն առընթեր պետական գույքի կառավարման վարչությունը 29.01.2015թ. N01/22.11/298-15 գրությամբ արդեն իսկ հայտնել է իր դիրքորոշումը:
2. Միաժամանակ առաջարկում եմ հետագա անճշտություններից խուսափելու նպատակով նախագծում ներառված տարածքները չափագրել համապատասխան որակավորում ունեցող մասնագետի կողմից, որպես առանձին միավոր գրանցել և նախագծում նշել վկայականում արտացոլված մակերեսները՝ կցելով համապատասխան հատակագծերը և անշարժ գույքի նկատմամբ իրավունքի պետական գրանցման վկայականների պատճենները:


	1. Առաջարկությունը չի ընդունվել:
	1. Որոշմամբ առաջարկված փոփոխությունները մանրամասնորեն քննարկվել են ՀՀ կառավարությանն առընթեր պետական գույքի կառավարման վարչության հետ, ինչից հետո ստացվել է դրական եզրակացություն: Ուստի, հիմք է ընդունվել   ՀՀ կառավարությանն առընթեր պետական գույքի կառավարման վարչության 26.02.2015թ. թիվ 01/22.11/888-15 գրությունը, որտեղ  ՀՀ կառավարությանն առընթեր պետական գույքի կառավարման վարչությունը չի առարկում առաջարկված փոփոխությունների դեմ:
2. Նախագծում ներառված տարածքների մակերեսները նշվել են հիմքում ունենալով կադաստրային վկայականների տվյալները: Տվյալ պարագայում նախագծով առաջարկվում է ուժը կորցրած ճանաչել ՀՀ կառավարության 02.11.2006թ. թիվ 1911-Ն որոշման այս կամ այն կետը, որով նախկինում առաջարկվում էլ ազատել տարածքներ, որոնք արդեն իսկ հանձնվել են այլ մարմինների (ոչ ՀՀ ԿԱ պետական գույքի կառավարման վարչությանը) կամ, որոշ ընկերությունների պարագայում,  առաջարկվում է նախկինում ազատման ենթակա տարածքները թողնել այդ ընկերություններին: 

	ՀՀ արդարադատության նախարարության պետական ռեգիստրի գործակալություն 5/11445-15
 (06.05.2015թ.)
	1. Առաջարկվում է Նախագծի 1-ին կետի 2) ենթակետի «բ» պարբերությունը շարադրել հետևյալ խմբագրությամբ. «բ. «IV. Բերդի տարածաշրջան» բաժնի 7-րդ կետը շարադրել նոր խմբագրությամբ հետևյալ բովանդակությամբ.

7. Բաժնետոմսերի ձեռքբերման և մարման միջոցով նվազեցնել «Բերդի բժշկական կենտրոն» փակ բաժնետիրական ընկերության կանոնադրական կապիտալը:  Ընկերության կանոնադրական կապիտալի նվազեցման արդյունքում ազատել և Հայաստանի Հանրապետության պետական գույքի կառավարման վարչությանը հանձնել «Բերդի բժշկական կենտրոն» փակ բաժնետիրական ընկերության  հիվանդանոցային մասնաշենքից շուրջ 3200 քառ. մետր մակերեսով տարածք:»
	Առաջարկությունն ընդունվել է:

Լրացուցիչ տեղեկություն. Որոշման նախագծի հետագա փոփոխությունների արդյունքում կետը վերախմբագրվել է, արդյունքում «IV. Բերդի տարածաշրջան» բաժնի 7-րդ կետը նախատեսվում է ճանաչվել ուժը կորցրած:
	Որոշման նախագծում կատարվել են համապատասխան փոփոխություններ:



	ՀՀ արդարադատության նախարարություն

04/14/6313-15 (29.05.2015թ.)
	1.Նախագիծը համապատասխանում է Հայաստանի Հանրապետության  Սահմանադրությանը: 
2.Նախագիծը  համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:  
3.  Նախագծում իրավական այլ ակտերի նորմերի անհարկի կրկնություններ առկա չեն:
4.   Նախագծում անհրաժեշտ բոլոր հարցերը կարգավորված են:
5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 
6. Օրենսդրական տեխնիկայի կանոնները պահպանված են:                  
	
	

	ՀՀ ԿԱ պետական գույքի կառավարման վարչություն

01/22.11/3197-15

(24.06.2015թ.)
	Նախագծի վերաբերյալ ՀՀ կառավարությանն առընթեր պետական գույքի կառավարման վարչությունը սկզբունքային  առարկություն չունի:

Միաժամանակ առաջարկում եմ ներկայացված Նախագծի 1-ին կետի 2-րդ ենթակետում՝ համաձայն որի նախատեսվում է «IV. Բերդի տարածաշրջան» բաժնի 7-րդ կետում կատարված փոփոխության արդյունքում «Բերդի բժշկական կենտրոն» փակ բաժնետիրական ընկերության կանոնադրական կապիտալի նվազեցման արդյունքում ազատել և Հայաստանի Հանրապետության պետական գույքի կառավարման վարչությանը հանձնել ընկերության հիվանդանոցային մասնաշենքից շուրջ 3200 քառակուսի մետր մակերեսով տարածք՝ սահմանել նաև, որ հանձնման-ընդունման աշխատանքների կատարման պահին հիմք է ընդունվում ՀՀ կառավարությանն առընթեր անշարժ գույքի կադաստրի պետական կոմիտեի կողմից տրված սեփականության իրավունքի գրանցման վկայականում արտացոլված գույքի մակերեսները: 


	Առաջարկությունն ընդունվել է

Լրացուցիչ տեղեկություն. Որոշման նախագծի հետագա փոփոխությունների արդյունքում կետը վերախմբագրվել է, արդյունքում «IV. Բերդի տարածաշրջան» բաժնի 7-րդ կետը նախատեսվում է ճանաչվել ուժը կորցրած:
	Որոշման նախագծում կատարվել է համապատասխան փոփոխություն:

	ՀՀ ԿԱ անշարժ գույքի կադաստրի պետական կոմիտե
ՄՍ/7.2/4055-15

(25.06.2015թ.)
	ՀՀ կառավարության որոշման  նախագծի  վերաբերյալ  առաջարկություններ  և  առարկություններ  չունենք
	
	

	ՀՀ Տավուշի մարզպետարան   01/14.2/3688-15

(29.07.2015թ.)
	Վերոնշյալ նախագծի վերաբերյալ դիտողություններ և առարկություններ չկան:

	
	


